
* Mikihatiyaay : O polong no tayniay. (Eig @ F&rk REERK )
% | ‘aayaw patelien ko ciwcika, pakafiten ko tiliden to “Tengilen ko paong”™ongay tangic
no Tapang.” pihiratengan.

Kamo o tahaf no kakarayan, pilkal a pahmek to Tapang! Kalipahak a mita'ong i Cingraan!
Katayra i ka'ayaw Ningra a pahmek a pa'olic a romadiw! Kafana' to nika o Kawas ko
Tapang.

O nisanga'an Ningra kita saka, ono Mira kita, o finawlan Ningra kita, o nipakaenan Ningra
a masaflaway a siri kita. Kao mikansiyaay ko faloco' namo a micomod i Fangcalay a
pita'ongan Ningra. Kao pahmekay ko faloco' a micomod to fangcalay a kaitiraan Ningra.
Kansiyaen Cingra, pahmeken Cingra. Nawhani o nga'ayay ko Tapang, o mida'ocay ko
sini'ada Ningra, 0 mida'ocay a tangasa i kasarayray ko nika so'lin Ningra.

O sacomod to hkal a lalan. (’Olic 67 : 1-7) A >p& (3% 67 1-7)

Mikriday : Kawasaw, nanay kaadayayenho kami a mipalmed, nanay o sida'it 1so ko
sapidipot i tamiyanan.

‘Alomanay : Ta mafana' ko polong no hkal to nafaloco'an Iso, ta mafana' haca ko
kasakitakit to sini‘ada Iso a pa'orip.

Mikriday : Kawasaw, nanay mapahmek no tamdamdaw Kiso, nanay mapahmek no polong
no kasafinacadan Kiso.

‘Alomanay : Nanay lipahak a milkal ko kasakitakit, nawhani o mo”celay ko pisawkit Iso
to kasafinacadan ato nipikrid Iso to kasakitakit.

Mikriday : Kawasaw, nanay mapahmek no tamdamdaw Kiso, nanay mapahmek no polong

no kasafinacadan Kiso.

‘Alomanay : Mapasadak no sra ko panay, o Kawas ita koya palmeday i titaanan a Kawas.

Kapolongan: O mipalmeday ko Kawas i titaanan, nanay kangodoen no polong no tahaf no
kakarayan a kasafinacadan Cingra.

Pahmek 828 [9 & Pa edilen ita ko Wama. 2552542 )

1.Paedilen ita ko Wama, ato Wawa to Syilyi, pa‘edilen ta ko fangcalay, o ccayay a Kawas,
paedilen ita ko Kawas, taharayray no hkal.

2.Pa’edilen ko mihepolay, to raraw ta a Ttapang, pa edilaw ta ko Tapang, o Hongti to
mihca-hcaan, pa edilen ita ko Kawas, pa‘edilen ta ko Tapang.

3.Pa edilen ta a romadiw, hmek to mihcahcaan, halo coyoh a mihmek miraradiw a pa‘edil,
to ci edilay a Tapang, o Hongti no hongti. Amin.

Mitolon F71s&

Mikriday : O nika mo”‘cel ato kalaadayayay ko nika so'lin no faloco' ato nipisapo”ner ita
to faloco' a mararid a pasayra i Cingraan o Kawas ita. Onini ko nilongocan no
Tapang.

‘Alomanay : Nanay kaadayayan ni Kristo kami.

Mikriday : Nanay kaadayayan ni Kristo kami. Pa’oripen kami a paliyas to ma’anofay,
ma'odangay, kaacekan, kasimelangan, maimahay, caayay komo’cellay a
dmak ato pakonira sanay.

‘Alomanay : Safangcalay a Tapang, pa’oripen kami.

Mikriday : Caay ka’anof to payso, o lalengatan no sakaciraraw koni. Caay ka inal to
dafong no hkal, caay pitier ko ‘orip to kadofahay.

‘Alomanay : Safangcalay a Tapang, pa’oripen kami.

Mikriday : Palasawaden ko misa'fitay a sowal, caay ka ‘inal to sakacihahoraw, caayko
nikari’angan ko tireng ko sakacipayso, caay ko nipacakayay to saloafang ko

sakakadofah.

‘Alomanay : Safangcalay a Tapang, pa’oripen kami.

Mikriday : Liyasen ko masasi’adaay a saloafang, liyasen ko masasiingtelay, i ci Kristoan
ko kasasilayap a malekaka.

‘Alomanay : Safangcalay a Tapang, pa’oripen kami.

Mikriday : Caay ka ’anof to nohkalan a kadofah, caay kalakoli no hkal, caay pikihatiya to
tatiihay, caay ka terep sanay to dadamaen.

‘Alomanay : Safangcalay a Tapang, pa’oripen kami.

Mikriday : Caay ka rawraw to sakinocila, o mipalowaday to awaayay ko katayalan ato
awaayay ko pafaloco’an a tamdaw.

‘Alomanay : Safangcalay a Tapang, pa’oripen kami.

Mikriday : Mapakafana’ ko nipakoniraan no Kawas a tamdaw, pakalayap to ‘edil no
Kawas, 0 niocoran a matayal pa’orip to pakoyocay, karetengay, makelotay no
pakatayalay a tamdaw.

‘Alomanay : Safangcalay a Tapang, tengilen ko longoc niyam, kaaday”ayen kami.

Mikriday : Kriden, dipoten pasifana’en ko malalokay matayal a tamdaw.

‘Alomanay : Safangcalay a Tapang, tengilen ko longoc niyam, kaaday”ayen kami.

Mikriday : O citanengay ko pikowan to kitakit. Palmeden ko matayalay i kasiniadaan
pakoyocay a matayalay a tamdaw. palowaden ko pasifana’ay malasingsiay.
Palmeden cangra o milahciay to lalowaden no tamdaw. palmeden ko

midipotay to kaemangay a tamdamdaw.

‘Alomanay : Safangcalay a Tapang, tengilen ko longoc niyam, kaaday”ayen kami.

Mikriday : Nanay ranikay ko nika lahci no ‘aloman no midipotay, ‘aloman ko nga’ayay a
nisangaan a sakalmed no tamdaw, *aloman ko masasidmakay, o sakasongila’
no ‘orip.

Radiw EE&F ( 245 Citatodong kako to tayal. G A&
1.Citatodong kako, to tayal no Tapang, o paliyasay to raraw, ko tayal no mako.

2.Mangalayay kako, patenak to sowal, malo aocoren ni Yis, papaini to sowal.
3.Nanay mapalalan, ko harateng ako, to saki tamdaw a tayal, i ka’ayaw ni Yis.
4.Padamaen kako, pacakat mitolon, o sapiolah to tamdaw, ko do”doen ako.

Mikriday : O pa’oripay tamiyanan a paliyas to tatiihay, o pafli to mida’ocay rihaday a
hongti, misapo”neray kami tayni i ka’ayaw 1so, nanay layapen kami.

‘Alomanay : Tapangaw! kaaday’ayen kami, kaaday’ayen kami.

Mikriday : Mihaklong kami to ma’inalay, ma’anofay ato misatakaraw no tireng, caayto
pakahirateng Tisowanan ato ‘icel Iso.

‘Alomanay : Tapangaw! kaaday’ayen kami, kaaday’ayen kami.

Mikriday : Ciraraw kami to ma’odangay, mala’odotay, mitena’ay to sakatadamaan no
tamdaw, misanga’ to saka ’iwil, kaedahay ato mangahay.

‘Alomanay : Tapangaw! kaaday’ayen kami, kaaday’ayen kami.

Mikriday : Kalipahaken niyam ko nika pades no tao, ato matawaay to pidah no tao, o no
niyaan ko nihiratengan to sakaira, pakonira saan to tao, miepec, caay pisaodo’
to srangawan, caay pingodo to romaay a pakayraan ato sowal no tao.

‘Alomanay : Tapangaw! kaaday’ayen kami, kaaday’ayen kami.

Mikriday : Caayho pilaya’ kami to kamay a padama i pakoyocay a wawa ato i
maponengay, mapadesay i katalawan ato talahenotay i masamaanay a pades a
tamdaw. nanay hpolen Iso ko kaciraraw niyam.

‘Alomanay : Tapangaw! kaaday’ayen kami, kaaday’ayen kami.

Mikriday : Nanay hpolen Iso kami, i kanga’ayan niyam caay pakahirateng to sapidama to
mangalayay to sadama ato saka cirihaday no tamdamdaw.

‘Alomanay : Tapangaw! kaaday’ayen kami, kaaday’ayen kami.

Cudad 24 -
Satapangan 4 : 10 Kapoyi’en no Tapang a milicay cingra, “O maan a dmakan iso konini?
Masadak nai lalinik no sra ko ngiha' no rmes no safa iso a tomangic a

pasowal i Takowanan.

Kasadakan 3 : 7 Pasowal sa ko Tapang, “Ma'araw Ako ko nika lakuli no finawlan Ako i
Icip. Matngilto Ako ko tangic nangra to nano nipisamsam no
misimaway i cangraan. Mafana'ayto Kako to nipisemsem nangra.

Marko 7 : 34 Safahka' sa ko tamdamdaw a somowal, “Nga'ayay a ma”min ko nidmakan
nonini a tamdaw. O mado'engay a tamdaw i, pakatngilto. O maapaay a
tamdaw 1, mafana'to a somowal,” saan.

Loma 8 : 26 Mahaen ko Fangcalay 'Adingo a mipadama to nika tadanca no mita. Caay ka
fana' kita to samaanen ko nga‘ayay a pitolon. Nikawrira, patado saan ko
Fangcalay 'Adingo i titaanan a mitolon i Kawas. Pakaynien Ningra i caay ka
talahkal 1 ngoyos a tangic ko pipatado Ningra a mitolon.

Pa’arawan 2 : 7 “O pakatngilay ko tangila a tamdaw 1, pitngil to pipasowal no Fangcalay
‘Adingo i kalo sa'opo no mitooray! “O pakalowiday a tamdaw i, o
hahaydaen Ako ko nika komaen nangra to hci no sakaci'orip a kilang oya

itiraay i Palosayan no Kawas.

Pakimad : “Tengilen ko paong”ongay tangic no Tapang.”

Mapolong Mitolon to Hkal &t HirE



Pacakat =@ : [244 & O nasapacakat ako Itisowan. FEEZgr]
O na sapacakat ako Itisowan, layapen to haw Wama i kakarayan. Amin.

Pahmek 785 : [332 & » Mipahmek kita. 3&2% F¥52)

Mipahmek kita, to Tapang i faled, misanga’ay to hekal to riyar, midipot to tamdaw,
pahemeken ita ko na Tapang. A-min.

